
Бул макалада союздук республикалардын таркашы менен 

көп жылдан бери түптөлгөн ички чарба жүргүзүүнү жана 

тышкы соода-экономикалык саясатты кайрадан жаңы нукта 

түптөө процессинин укуктук өнүгүүсү жөнүндө сөз кылынат. 

Евразиялык экономикалык биримдигинин түзүлүп, интеграция-

лык процесстер өнүгүп-өсүп жаткандыгы туралуу жана би-

римдикте бирдиктүү соода-экономикалык саясатты жүр-

гүзүү, өзүнө көптөгөн татаал укуктук механизмдерди камтый 

турганы жөнүндө айтылат. Ошолордун бири биримдиктеги 

ички жана тышкы экономикалык ишмердүүлүктү тарифтик 

эмес жөнгө салуу саясаты болмокчу. Макалада ЕАЭБге кирген 

мамлекеттердин ортосундагы интеграциялык биримдиктин 

негизин түзгөн эл аралык келишимдердин хрононологиясы 

каралган жана буга байланыштуу КРнын ички мыйзамда-

рынын кабыл алынышы жөнүндө сөз кылынат. Тарифтик эмес 

жөнгө салуунун аныктамалары жана түрлөрү жөнүндө жана 

ошондой эле азыркы күндө ЕАЭБдин тарифтик эмес жөнгө са-

луу саясаты укуктук жактан каралып жана бир катар сунуш-

тар берилген. 

Негизги сѳздѳр: тарифтик эмес, жөнгө салуу, товардык 

номенклатура, эл аралык келишимдер, тышкы экономика, 

ишмердүүлүк, бажы биримдиги, Бажы кодекси.  

В научной статье рассматривается правовое развитие 

процесса реорганизации отечественной экономики и внешне-

торгово-экономической политики, которая на протяжении 

многих лет формировалась с распадом союзных республик. В 

работе говориться о создании Евразийского экономического 

союза, о развитии интеграционных процессов и реализация 

единой торгово-экономической политики в союзе, которые по-

требуют решения множества сложных правовых механизмов. 

Одним из них будет политика нетарифного регулирования 

внутренней и внешнеэкономической деятельности в союзе. В 

статье приводится хронология международных договоров, 

составляющих основу интеграционного союза государств-

членов ЕАЭС и изучается внутреннее законодательство Кыр-

гызской Республики в этой области. Дается определение и рас-

сматриваются виды нетарифного регулирования. На сегод-

няшний день в политике нетарифного регулирования ЕАЭС 

проведен правовой анализ и даны некоторые рекомендации. 

Ключевые слова: нетарифное регулирование, товарная 

номенклатура, международные договоры, внешнеэкономиче-

ская деятельность, Таможенный союз, Таможенный кодекс. 

The scientific article examines the legal development of the 

process of reorganization of the domestic economy and foreign 

trade and economic policy, which for many years was formed with 

the collapse of the Union republics. The work talks about the crea-

tion of the Eurasian Economic Union, the development of integra-

tion processes and the implementation of a single trade and econo-

mic policy in the union, which will require the solution of many 

complex legal mechanisms. One of them will be the policy of non-

tariff regulation of domestic and foreign economic activity in the 

union. The article provides a chronology of international treaties 

that form the basis of the integration union of the EAEU member 

states and studies the internal legislation of the Kyrgyz Republic in 

this area. The definition is given and the types of non-tariff regula-

tion are considered. To date, a legal analysis has been carried out 

in the EAEU non-tariff regulation policy and some recommenda-

tions have been given. 

 Key words: non-tariff regulation, commodity nomenclature, 

international agreements, foreign economic activity, Customs 

Union, Customs Code. 

Тарифтик эмес жөнгө салуу тарифтерди кошпо-

гондо, тышкы сооданы жөнгө салуу боюнча мамлекет 

колдонгон бардык чараларды камтыйт. Тышкы соода 

саясатынын бул каражаттары дээрлик бардык өлкө-

лөрдө эл аралык сооданы жөнгө салуучу инструмент-

тердин жалпы көлөмүндө туруктуу өсүп келе жаткан 

ролду ойнойт, бул улуттук рыноктордун бажы жана 

тарифтик коргоонун төмөндөшүнүн туруктуу глобал-

дык тенденциясынын айланасында жүрүп жатат. 

Тышкы сооданы жөнгө салуу боюнча тарифтик эмес 

чараларды колдонуу практикасын кеңейтүү боюнча 

жалпы глобалдык тенденция, биринчи кезекте, соода-

ны либералдаштыруунун глобалдык процесстери жа-

на Дүйнөлүк Соода Уюмунун түзүлүшү менен байла-

ныштуу. Дүйнөлүк экономикалык процесстерге ка-

тышкан Кыргызстан үчүн Дүйнөлүк Соода Уюмуна 

киргенден бери, тышкы сооданы либералдаштыруу, 

тышкы экономикалык стратегияларды жүзөгө ашы-

руу, улуттук кызыкчылыктарды коргоо жана өлкөнүн 

экономикалык коопсуздугун камсыз кылуу боюнча 

эффективдүү куралдарды колдонуу маселелери да 

актуалдуу болуп калды. Кыргызстандын Дүйнөлүк 

Соода Уюмуна кошулуусу, Кыргыз мамлекетинин 

көзкарандысыздыгынын түптөлүшүнүн баштапкы 

мезгилине туш келип, өнөр жай өндүрүшүнүн кескин 

төмөндөшү байкалганда, айыл чарбасынын жана 

улуттук экономиканын башка тармактарынын өнүгүү 

темпи кыйла төмөндөгөн. Системалык трансформа-

ция шартында Кыргызстандын эл аралык соодага 

катышуусу дагы кыргыз базарынын жеткиликтүүлү-

гүнө өбөлгө түздү. Ушул тенденциялардын бардыгы-

нын натыйжасы Кыргыз Республикасынын чийки 

заттарды экспорттоочу өлкөгө айлануусу, импорттун 

көзкарандылыгынын жогорку деңгээли болгон, бул 

улуттук экономиканын оор абалын курчуткан. 

Ошол эле учурда, соода режимин либералдаш-

тыруу жана эркин сооданын принциптерин илгери-

летүү болгон Дүйнөлүк соода уюмуна жана башка 

экономикалык уюмдарга (КМШ, ЕАЭБ ж.б.) Кыргыз-

стандын катышуусу, анын түзүлүшүнүн башталы-

шына жана республикада эл аралык глобалдык соода 

тутумуна ылайыкташтырылган тышкы соода тутумун 

өнүктүрүүдө, экономикалык өсүш үчүн өбөлгөлөрдү 

түзгөн ушул уюмдардын алдындагы шарттарга жана 

милдеттенмелерге жооп берген ченемдик укуктук 

базаны түзүүгө шарт түздү. Бул шарттарда тышкы 

сооданы жөнгө салуунун тарифтик эмес ыкмалары 

өзгөчө мааниге ээ. Кыргыз Республикасынын Евразия 

экономикалык биримдигине катышуусу, ЕАЭБге мү-

чө мамлекеттер жана үчүнчү өлкөлөр менен соода 

кызматташтыгынын жаңы форматын түздү. Бул ба-

гытта тарифтик эмес жөнгө салуунун натыйжалуу 

механизмдерин иштеп чыгуу жана тышкы соода туту-

мун өркүндөтүү бүгүнкү күндүн актуалдуу маселеси 

бойдон калууда [1].  

Бир катар өнүккөн жана өнүгүп келе жаткан 

өлкөлөрдүн тышкы соода ишин жөнгө салуу тажрый-

басын изилдөө менен дүйнөлүк соодада тарифтик 

эмес жөнгө салууну өнүктүрүүнүн негизги багытта-

рын, атап айтканда, демпингге каршы жана ар кандай 

коргоо чараларын колдонуу, күчөтүү каржылык чара-

лардын татаалдыгы жана ийкемдүүлүгү, жаңы ин-

струменттерди киргизүү учурдун талабы. Кыргыз 

Республикасында тарифтик эмес жөнгө салуунун 

маселелерин аныктоодо, мамлекет иш жүзүндө ички 

рынокту коргоо чараларын эффективдүү колдонбо-

гону, мамлекет тарабынан экспорту колдогон инсти-

туттар жана механизмдер натыйжалуу иштебегени, 

техникалык жөнгө салуу, ата мекендик товарлар 

атаандаштыкка жөндөмсүз болгону жана эл аралык 

талаптарга жооп бербегени, мыйзамдарда карама-

каршылыктар бар экени, тышкы сооданы уюштуруу 

чабал экени жана башка маселелер бул темага макала 

жазып изилдегенге шарт түздү. 

Азыркы учурда ЕАЭБде тарифтик эмес жөнгө 

салуу саясаты акырындык менен ишке ашып Бирим-

диктин аймагында бирдиктүү тарифтик эмес чаралар 

киргизилип, ушул чаралар колдонулуучу товарлар-

дын бирдиктүү тизмеси түзүлүп жана жөнгө салууда 

бирдиктүү ыкмалар колдонулуп жатканы маалым. 

Тышкы соода-экономикалык байланыштарды техни-

калык жөнгө салуу тутумун өркүндөтүү боюнча су-

нуштар тышкы соодадагы техникалык тоскоолдук-

тарды жоюуга, ички рынокто импортерлордун жооп-

керчилигин жана базар көзөмөлчүлөрүнүн ишинин 

натыйжалуулугун жогорулатууга жана керектөөчү-

лөрдүн кызыкчылыктарын коргоого мүмкүндүк бе-

рет. 

Заманбап дүйнөдө тышкы соода саясатында про-

текционизм менен либерализмдин ортосунда түшү-

нүксүз байланыш бар. Дүйнөнүн көпчүлүк өлкөлө-

рүндө соода режимдерин так либералдаштыруу ме-

нен, керек болсо, улуттук экономиканын эң «сезим-

тал» тармактарын коргоого протекционизмге умту-

луу байкалууда. Негизги жана кеңири таралган про-

текционисттик чаралар болуп тарифтик (экспорттук 

жана импорттук бажы алымдары) жана тарифтик эмес 

тоскоолдуктар саналат. Учурда салыктардын ролу 

төмөндөй баштады, анткени көптөгөн өкмөттөр ички 

экономикаларын тарифтик эмес чаралар же тоскоол-

дуктар менен коргоону тандашат. Акыркы он жыл-

дыктарда ички рынокту коргоо боюнча тарифтик эмес 

чаралардын көбөйүшү «жаңы протекционизм» же 

«нео-протекционизм» деп аталып, анын кеңейиши 

окумуштуулар тарабынан ар кандай көз караштарды 

пайда кылды [2]. 

Илимий адабияттарда эл аралык сооданы чекте-

ген тарифтик эмес каражаттар көбүнчө «тарифтик 

эмес чаралар» (nichttarifare Maftnahmen), же «тариф-

тик эмес тоскоолдуктар» (non-tariff barriers), ошондой 

эле «чектөөлөр» (non-tariff restraints, aufiertariflichen 

Beschrankungen), «Бурмалоолор» (non-tariff distor-

sions), «жолтоолор» (non-tariff obstacles) деп аташат. 

Бирок, бул түшүнүктөр бирдей эмес экендигин белги-

лей кетүү керек. Эгерде «тарифтик эмес тоскоолдук» 

түшүнүгү терс мүнөзгө ээ болсо, анда «тарифтик эмес 

чектөөлөр», «тарифтик эмес чаралар» түшүнүктөрү-

нүн мааниси ата мекендик өндүрүүчүлөрдү коргоого 

же колдоого, стимулдаштырууга байланыштуу бир аз 

башкача маңызга ээ. 

Бажы тарифтерин кошпогондо, тышкы сооданы 

жөнгө салуу үчүн мамлекет тарабынан колдонулган 

бардык иш-чаралар тарифтик эмес деп эсептелет. 

Тышкы сооданы тарифтик эмес жөнгө салуу товар-

лардын импортуна жана экспортуна тыюу салууга 

жана чектөөгө багытталган чаралардын эки чоң тобун 

административдик жана жарым-жартылай экономи-

калык чаралар камтыйт. 

Макаланы жазууда, азыркы этапта эл аралык 

соода саясатын калыптандырууну жөнгө салган мый-

замдарды тактоого мүмкүндүк берди. Эл аралык соо-

да саясатынын катаал протекционисттик же таза 

либералдык негиздеринен акырындык менен баш тар-

туу болуп жатканын байкасак болот, бул аларды баш-

каруунун кризистик фазасында коргоочу инструмент-

тердин үстөмдүгүнө алып келет. Изилдөө көрсөт-

көндөй, тарифтик эмес чаралардын эң кеңири тараган 

түрлөрү сандык чектөөлөр, импорт менен экспортту 

лицензиялоо, коргоо чаралары, валюта жана башка 

финансылык контролдоо, жергиликтүү компонент-

тердин мазмунуна болгон талаптар, мамлекеттик 

сатып алуулар, ички салыктар жана жыйымдар, тех-

никалык тоскоолдуктар ж.б. болуп эсептелинет. 

Улуттук өндүрүштү коргоо үчүн мамлекет импортту 

чектеп гана койбостон, экспортко түрткү берет. Ата 

мекендик экспорттук тармактарды стимулдаштыруу-

нун формаларынын бири булар субсидиялар, кепил-

диктер, камсыздандыруу жана экспорту колдоо боюн-

ча башка чаралар болуп саналат. 

Кыргыз Республикасы көзкарандысыздыкты 

алышы тышкы экономикалык иш-аракеттерде жаңы 

интеграциялык саясатты түзүүнү жана мезгилдин 

реалдуулугуна жана өзгөрүүлөрүнө жооп бере турган 

тышкы соода тутумун курууну талап кылды. Өлкөдө 

натыйжалуу тышкы экономикалык саясатты жүргү-

зүү жакынкы кошуналар менен мамилелерди жана 

байланыштарды орнотуу жана алыскы өнөктөштөр 

менен өз ара аракеттенүү механизмдерин иштеп чы-

гуу менен байланышкан. Бул жаатта өткөн жылдарда-

гы бардык иш-чаралардын натыйжасы болуп респуб-

ликанын КМШ, ДСУ жана ЕАЭБ сыяктуу маанилүү 

уюмдарга толук кандуу мүчө болуп кириши болду, 

бул экономикалык өнүгүүгө таасир эткен факторлор 

[3].  

Бүгүнкү күндө Кыргыз Республикасынын өнөк-

төш өлкөлөрү менен соода мамилелери жыл сайын 

кеңейип келе жатат. Эгерде 1998-жылы, Дүйнөлүк 

Соода Уюмуна киргенде, Кыргыз Республикасы дүй-

нөлүк соода коомчулугунун 98 өлкөсү менен соода-

экономикалык мамилелерди жүргүзсө, ал эми 2019-

жылы болсо - 160 өлкө менен жүргүзүүдө. 

Бирок иш-жүзүндө тышкы сооданын өнүгүшү-

нүн чыныгы жүзүн чагылдырбайт, анткени көп жыл-

дар бою географиялык түзүмдө он чакты гана өлкө 

Кыргыз Республикасынын негизги соода өнөктөшү 

бойдон калууда. Алардын ичинде: Орусия, Кытай, 

Швейцария, Казакстан, АКШ, Өзбекстан, Түркия, 

БАЭ (Бириккен Араб Эмираттары), Германия, Украи-

на, Дүйнөлүк соода уюмуна мүчө өлкөлөр экспортто, 

КМШга мүчө мамлекеттер импортто басымдуулук 

кылышат.  

Кыргызстандын соодасынын жарымына жакыны 

ЕАЭБ өлкөлөрү менен жүргүзүлөт. Мындай кырдаал 

республиканын негизги экспорттук продуктусу (ал-

тын) Дүйнөлүк соода уюмуна мүчө өлкөлөргө экс-

порттолуп жаткандыгы, КМШга мүчө мамлекеттер 

Кыргызстандын энергетикалык көзкарандылыгынан 

импортто басымдуулук кылгандыгы менен бай-

ланыштуу. Акыркы жылдары республикага өнөр жай, 

унаа каражаттары (жеңил унаалар, колдонулган авто-

унаалар, тракторлор, автобустар ж.б.), тамак-аш азык-

тары жана чийки зат, жеңил жана текстиль өнөр 

жайынын продукциялары ж.б., үчүн көптөгөн техно-

логиялык жабдууларды импорттоонун эсебинен им-

порттун экспортко салыштырмалуу динамикалуу 

өсүш тенденциясы байкалууда. Өнөр жай тармагы-

нын атаандаштыкка жөндөмдүүлүгүнүн төмөндүгү 

Кыргызстандын азыркы эл аралык эмгек бөлүштү-

рүүгө катышуу мүнөзүн алдын-ала аныктап койгонун 

белгилеп кетүү керек, ал жерде негизинен чийки зат 

жеткирүүчү жана даяр продукцияны импорттоочу 

катары көрсөтүлөт. Товарлардын импорттук түшүү-

лөрүнүн өсүшүнүн дагы бир себеби, негизинен Кы-

тайдан жана башка бир катар өлкөлөрдөн алынып ке-

линген ушул сыяктуу ата мекендик товарлардын 

бааларынан кыйла төмөн баада товарлардын импорту 

менен байланыштуу. Кыргыз Республикасы азык-тү-

лүктүн таза импортеру бойдон калууда, анын айыл 

чарба соодасынын тартыштыгы негизинен кайра иш-

тетилген азык-түлүктүн импортунун эсебинен көбөй-

гөн. Ушул көйгөйлөрдүн бардыгы тышкы экономи-

калык сектордун абалы жана өнүгүшү менен тыгыз 

байланышта. Ошол эле учурда, республиканын тыш-

кы соода чөйрөсүндө колдонулуп жаткан жөнгө са-

луучу механизмдер белгилүү бир деңгээлде өлкөнүн 

экономикалык көрсөткүчтөрүнө таасир этиши мүм-

күн, буга байланыштуу алардын натыйжалуулугун 

жогорулатуу азыркы мезгилдеги республика үчүн 

маанилүү милдеттердин бири болуп саналат. 

Улуттук экономиканы өркүндөтүүнүн маанилүү 

аспектилеринин бири тарифтик эмес жөнгө салуу ту-

туму болуп саналат. Азыркы учурда республикада 

тышкы соода ишин тарифтик эмес жөнгө салуу ту-

туму калыптанды, ал ГАТТ (Тарифтер жана соода 

боюнча башкы макулдашуу) / ДСУнун бардык ченем-

дерине жана принциптерине жооп берет. Кыргызстан-

дын ЕАЭБге катышуусу коргоо чаралары, техника-

лык жөнгө салуу, лицензиялоо жана башка ушул 

сыяктууга байланыштуу мыйзамдык базага бир катар 

олуттуу түзөтүүлөр жана өзгөртүүлөр киргизилүүдө. 

Кыргыз Республикасынын Экономика министр-

лигинин маалыматы боюнча, анын Дүйнөлүк Соода 

Уюмуна катышуусунан бери республикада ички ры-

нокту коргоо боюнча колдонулган тарифтик эмес иш-

чаралар аз экенин белгилешет. Мындай кырдаал көбүн-

чө төмөнкү жагдайларга байланыштуу болуп келген: 

1) Кыргыз Республикасынын мыйзамдарында 

импорттун сандык чектөөлөрүнө киргизүү каралбай 

келген; 

2) импортту лицензациялоодо бир гана уруксат 

берүүчү тартиби болгон; 

3) антидемпингдик жана компенсациялык чара-

лар, тарифтик квоталар киргизилген эмес: бирок бул 

чаралар мыйзамда каралган; 

4) коргоо чараларын киргизүү максатында (дем-

пингге каршы, компенсациялык жана атайын) тие-

шелүү далилдерди даярдоо, атаандаш импорттун то-

варлардын өндүрүшүнүн абалына жана келечегине 

таасирин талдоо үчүн кыргыз өндүрүүчүлөрүнөн бир 

топ акча жана убакыт сарптоону талап кылынып жа-

тат; 

5) ата мекендик продукцияны өндүрүүчү ишка-

налар өзүлөрүнүн колунда болгон мүмкүнчүлүк-

төрдү, атаандаш импорттолгон продукциялардан кор-

гонуу үчүн мамлекеттин жардамы менен колдонула 

турган коргоонун укуктук инструменттери жөнүндө 

ар дайым эле билишпейт. 

Бирок азыркы учурда Кыргыз Республикасы 

ЕАЭБдин тарифтик эмес жөнгө салуу боюнча бардык 

эл аралык келишимдерине кошулган жана ЕАЭБдин 

тарифтик эмес коргоо иш-чаралары биздин мамлекет-

тин тарифтик эмес иш-чараларынын тутумун түзүп 

берет. ЕАЭБ мамлекеттери менен интеграция шар-

тында дагы ата мекендик өндүрүүчүлөрдүн жана 

ыйгарым укуктуу органдардын активдүү позициясы 

жана алардын кызыкчылыктарын коргоонун натый-

жалуу механизмдерин иштеп чыгуу кынтыксыз болу-

су шарт [4].  

2014-жылдын 23-декабрында ЕАЭБ мамлекет-

тери менен Кыргыз Республикасы менен келишим 

түзүлүп; 2015-жылдын 8-майында Кыргыз Республи-

касынын ЕАЭБге кирүү алкагында бир катар доку-

менттерге, аны менен катар Кыргыз Республикасы 

Биримдике кошулууда өткөөл мезгилдин өзгөчөлүк-

төрүн аныктаган протоколдорго кол коюлган.  

Ошого байланыштуу Кыргыз Республикасынын 

улуттук мыйзамдарын ЕАЭБдин Келишимине дал 

келтирүү үчүн Өкмөттүн 39 мыйзамы жана 52 ток-

тому кабыл алынган. Кыргыз Республикасынын Бажы 

кодекси күчүн жоготуп, Кыргыз Республикасынын 

2014-жылдын 31-декабрындагы №184 «Кыргыз Рес-

публикасынын бажылык жөнгө салуу жөнүндө» мый-

замы ишке кирип кайра күчүн жоготкон. Кыргыз Рес-

публикасынын Жогорку Кеңеши 2015-жылдын май 

айында ЕАЭБге кирүү жөнүндө Келишимди ратифи-

кациялаган, ал эми 2015-жылдын 12-августунан тар-

тып Кыргыз Республикасы ЕАЭБдин толук укуктуу 

5-мүчөсү болуп калды жана кыргыз-казак чек арасын-

да бажы көзөмөлү жокко чыгарылды. КРдын 2019-

жылдын 24-апрелиндеги №52 мыйзамына ылайык 

Кыргыз Республикасынын «Бажылык жөнгө салуу 

жөнүндө» мыйзамы жаңы редакцияда колдонууга 

киргизилди. 

Евразия экономикалык биримдиги жөнүндө 

2014-жылдагы Келишиминин № 7 тиркемесинин не-

гизинде үчүнчү мамлекеттер менен соода-сатыкта 

Евразия экономикалык биримдигинде тарифтик эмес 

жөнгө салуунун бирдиктүү чаралары колдонула баш-

таган. Алар ЕАЭБ жөнүндөгү Келишимде белги-

ленген тартипте айкындуулук жана дискриминация-

лык эмес принциптеринин негизинде киргизилет 

жана колдонулат. Евразия экономикалык биримди-

гинде тарифтик эмес жөнгө салуунун төмөнкү чара-

лары колдонулушу мүмкүн: товарларды ташып кирүү 

же ташып чыгууга тыюу салуу; товарларды ташып 

кирүү жана ташып чыгуунун санынын чектелиши; то-

варларды экспорттоо жана импорттоого өзгөчө укук; 

товарларды экспорттоо же импорттоого автоматтык 

лицензиялоо (байкоо); товарларды ташып кирүү же 

ташып чыгуунун уруксат берилген тартиби. 

Өзгөчө салымдарды киргизүү процедурасынын 

оорлугунан, тарифтик эмес чектөөлөрдүн жайылтыл-

ган формасы сандык чектөө өлчөмү саналат, импорт 

менен экспортту лизензиалоо, коргоо ченеми, акча 

бирдиги жана каржы формасынын көзөмөлү, жерги-

ликтүү курамдын мазмунун талабы, мамлекеттик са-

тып алуу, ички салык жана чогултуулар, техникалык 

тоскоолдор болуп саналат [5].  

Тарифтик эмес жөнгө салуу чаралары Евразия 

экономикалык биримдигинин (ЕАЭБ) мүчө-мамле-

кеттеринин эл аралык келишимдеринде белгиленген 

экономикалык мүнөздөгү сандык жана башка тыюу 

салууларды жана чектөөлөрдү киргизүү жолу менен 

жүргүзүлүүчү товарлардын тышкы соодасын жөнгө 

салуу боюнча иш-чаралардын, ЕАЭБдин Комиссия-

сынын чечимдери жана ЕАЭБ мамлекеттеринин эл 

аралык келишимдерине ылайык чыгарылган ЕАЭБ 

мамлекеттеринин ченемдик укуктук актыларынын 

жыйындысы. Тарифтик эмес жөнгө салуу чаралары 

Евразия экономикалык биримдиги жөнүндө кели-

шимдин 46-беренесинин жана үчүнчү өлкөлөргө 

карата тарифтик эмес жөнгө салуу чаралары жөнүндө 

протоколдун (Келишим №7-тиркеме) негизинде кол-

донулат. Буга чейин «тарифтик эмес жөнгө салуу ча-

ралары» деген термин түздөн-түз Бажы биримдиги-

нин Бажы кодексинде камтылган. Евразия экономика-

лык биримдигинин Бажы кодексинде мындай анык-

тама жок, бир гана жамааттык түшүнүк бар – «тыюу 

салуулар жана чектөөлөр», ал тарифтик эмес жөнгө 

салуу чараларын дагы, башка чараларды дагы техни-

калык, санитардык, ветеринардык ж.б. камтыйт. 

Беларусь Республикасынын, Казакстан Респуб-

ликасынын жана Орусия Федерациясынын Бажы би-

римдиги иштей баштаганда (2010-жылдын 1-январы) 

тарифтик эмес жөнгө салуу иш-чараларынын бирим-

дик тутуму колдонула баштады, бул формалардын 

бири Бажы биримдигинин бажы аймагына айрым то-

варларды импорттого / экспорттоого лицензия берүү. 

Бажы биримдигинин аймагында тарифтик эмес 

жөнгө салуунун ченемдик-укуктук базасын төмөнкү-

лөр түзгөн: 2008-жылдын 25-январынан тартып 

үчүнчү өлкөлөргө карата тарифтик эмес жөнгө са-

луунун бирдиктүү чаралары жөнүндө Макулда-

шуусу. Бул Макулдашууда Бажы биримдигине мүчө-

өлкөлөр үчүнчү өлкөлөргө карата тарифтик эмес жөн-

гө салуунун бирдиктүү чараларын колдонуу боюнча 

келишилген тышкы соода саясаты жөнүндө макулда-

шышты. Тарифтик эмес жөнгө салууга тийиштүү бол-

гон сандык чектөөлөрү, экспортко жана импортко 

болгон өзгөчө укугу, товарлардын тышкы соода чөй-

рөсүндө лицензиялоосу, экспорттун жана импорттун 

мониторинги, улуттук жана башка кызыкчылыкта 

киргизилген тарифтик эмес жөнгө салуу чаралары 

сыяктуу негизги түшүнүктөр бекитилген. 

2009-жылдын 9-июнунан тартып үчүнчү өлкө-

лөргө карата бирдиктүү бажы аймагында товарлар-

дын тышкы соодасына таасир этүүчү чараларды кир-

гизүү жана колдонуу тартиби жөнүндө Макулдашуу-

су. Бул документте товарлардын бирдиктүү тизмеси-

нин түшүнүгү ташып кирүүгө же ташып чыгууга 

(импорт же экспорт) болгон чектөөлөрдүн жана тыюу 

салуулардын колдонушу киргизилген. 

2009-жылдын 9-июнунан тартып товарларды 

тышкы соода чөйрөсүндө лицензиялоо эрежелери жө-

нүндө Макулдашуусу. Макулдашуу аркылуу товар-

лардын импортуна жана экспортуна тыюу салуулар 

же чектөөлөр колдонулуучу товарлардын бирдиктүү 

тизмесине киргизилген лицензияларды жана уруксат-

тарды берүүнүн жол-жобосу унификацияланган (би-

риктирилген).  

2009-жылдын 27-ноябрындагы ЕврАзЭБ мамле-

кеттер аралык кеңешинин (Бажы биримдигинин Жо-

горку органы) «Беларусь Республикасынын, Казак-

стан Республикасынын жана Орусия Федерациясы-

нын бажы биримдигинин тарифтик эмес жөнгө салуу 

жөнүндө» №19 Чечими. 2010-жылдын 1-январынан 

тартып мамлекет башчыларынын деңгээлинде жого-

руда көрсөтүлгөн келишимдер күчүнө кирет деп че-

чилген. Ташып кирүүгө же ташып чыгууга (импорт-

тоого же экспорттоого) жана ошондой эле, чектөөлөр-

дү колдонуу жөнүндө Жоболорго чектөөлөрдү жана 

тыюу салууларды колдонулган товарлардын Бирдик-

түү тизмеси бекитилген. 

2009-жылдын 27-ноябрындагы «Беларусь Рес-

публикасынын, Казакстан Республикасынын жана 

Орусия Федерациясынын Бажы биримдигинин та-

рифтик эмес жөнгө салуу жөнүндө» Бажы биримди-

гинин Комиссиясынын №132 Чечими. 2010-жылдын 

1-январынан тартып Бажы биримдигине мүчө өлкө-

лөрдүн өкмөттөрү үчүнчү өлкөлөр менен соода жүр-

гүзүүдө Бирдиктүү тизмеден чыккан товарларга тыюу 

салууларды жана чектөөлөрдү колдоно тургандыгы 

жөнүндө; ыйгарым укуктуу аткаруучу бийлик орган-

дары товарларды экспорттоого жана импорттоого ли-

цензияларды жана уруксаттарды берүү чечими кабыл 

алынган. Бүгүнкү күндө ЕАЭБге мүчө-мамлекеттерде 

(Армения, Беларуссия, Казакстан, Кыргызстан, Ору-

сия) тарифтик эмес жөнгө салуунун анын ичинде ли-

цензиялоонун бирдиктүү тутуму иштейт [6].  

Тарифтик эмес жөнгө салуунун базалык не-

гизи ЕАЭБ жөнүндө Келишимдин IX бөлүмүнүн 46 

жана 47-беренелеринде, ошондой эле, №7 Тиркемеде 

(«Үчүнчү өлкөлөргө карата тарифтик эмес жөнгө са-

луу чаралары жөнүндө Протоколу») ЕАЭБ жөнүндө 

Келишиминде бекитилген. Келишимдин 46-берене-

сине ылайык ЕАЭБтин үчүнчү өлкөлөрү менен соода 

жүргүзүүдө бирдиктүү тарифтик эмес жөнгө салуу 

чаралары: товарларды ташып кирүүгө жана ташып 

чыгууга тыюу салуу, товарларды ташып кирүүдөгү 

жана ташып чыгуудагы сандык чектөөлөр (квота деп 

аталган), товарларды экспорттоодо жана импорттоо-

до өзгөчө укугу, экспорттун жана импорттун автомат-

тык түрдө лицензиялануусу (мониторинги), товарлар-

ды ташып келүүнүн жана ташып чыгуунун жол-

жобосу колдонулат. Жогоруда аталган тарифтик эмес 

жөнгө салуунун бардык чаралары ЕАЭБ жөнүндө 

Келишимдин №7 Тиркемесине ылайык ачык-айкын-

дуулук жана басмырлабоо принциптеринин негизин-

де киргизилет жана колдонулат. 

Келишимдин 47-беренеси ЕАЭБ өлкөлөрүнө та-

рифтик эмес жөнгө салуу чараларын бир тараптуу 

киргизүүгө жана колдонууга укук берет. Тагыраак 

айтканда, Орусияда 2015-жылдын август айынан бери 

үчүнчү өлкөлөрдөн шагыл ташып келүүгө уруксат бе-

рүүчү жол-жобосу каралган. Башкача айтканда, Ору-

сиянын аймагына майда таш, шагыл ташып келүүдө, 

элеп чыгарылган нерселерди майдалоодо ж.б. ыйга-

рым укуктуу органдын лицензиясын берүүсү керек. 

Келишимдин №7 Тиркемеси Бажы биримдиигинин 

жана ЕврАзЭБтин ченемдик-укуктук базасын тариф-

тик эмес жөнгө салуу бөлүгүндө камтыйт. Бажы би-

римдигинин мүчөлөрүнүн жогоруда аталган Кели-

шимдери, ЕврАзЭБтин Мамлекеттер аралык Кеңеши-

нин жана Бажы биримдигинин Комиссиясынын че-

чимдери негиз болгон. Үчүнчү өлкөлөргө карата та-

рифтик эмес жөнгө салуу чаралары жөнүндө Прото-

кол (мындан ары - Протокол) же №7 Тиркеме, Кели-

шимдин IX бөлүмүнө ылайык иштелип чыккан жана 

тарифтик эмес жөнгө салуу чараларынын колдонуу 

учурларын жана тартибин аныктоого көздөгөн. Иш-

чараларды киргизүү, колдонуу, узартуу жана жокко 

чыгаруу жөнүндө чечимдер Евразия экономикалык 

комиссиясы тарабынан кабыл алынат, бирок чаралар-

ды киргизүү же жокко чыгаруу боюнча сунуш мүчө-

мамлекет тарабынан дагы, Комиссия тарабынан дагы 

киргизилиши мүмкүн. 

Тарифтик эмес жөнгө салуу чаралары колдонул-

ган товарлар бирдиктүү тизмеге киргизилген. Ошон-

дой эле бул тизмеге атайын коргоо чарасы катары 

белгиленген товарларга карата тарифтик квоталар, же 

болбосо, импорттук квоталар да кирет. Протоколго 

ылайык тарифтик эмес жөнгө салуу чараларын кир-

гизүү, колдонуу, узартуу же жокко чыгаруу жөнүндө 

чечимдерди даярдоодо Комиссия, мүчө-мамлекеттер-

дин экономикалык кызыкчылыктары козголушу мүм-

күн болгон катышуучуларга маалымат бериши керек. 

Тарифтик эмес жөнгө салуу чаралары жөнүндө 

Протоколдо баяндалган негизги түшүнүктөр: Авто-

маттык лицензиялоо (байкоо) - товарлардын айрым 

түрлөрүн экспорттоонун жана импорттоонун динами-

касын көзөмөлдөө максатында белгиленген убакты-

луу чара. Автоматтык түрдө лицензиялоону киргизүү 

укугуна Комиссия гана ээ, бирок аны мүчө-мамлекет 

дагы, Комиссия дагы демилгелей алат. Комиссияга 

автоматтык түрдө лицензиялоону киргизүү зарылчы-

лыгынын негиздемеси берилиши керек, анда товар-

лардын айрым түрлөрүнүн экспорту менен импорту-

нун сандык көрсөткүчтөрүн көзөмөлдөө мүмкүн 

эместиги жана алардын башка жолдор менен өзгө-

рүшү жөнүндө маалыматтар камтылышы керек. 

Товарлардын тизмеси жана автоматтык лицензиялоо 

мөөнөтү Комиссия тарабынан белгиленет, товарлар 

товарлардын бирдиктүү тизмесине киргизилет. Эгер-

де товарларга карата автоматтык жөнгө салуу (көзө-

мөлдөө) киргизилген болсо, анда экспорттоо жана им-

порттоо ыйгарым укуктуу орган тарабынан берилген 

уруксаттын негизинде жүргүзүлөт.   

Өзгөчө укук – өзгөчө лицензиянын негизинде 

берилген товарлардын айрым түрлөрүн экспорттоо 

жана импорттоо укугу болуп саналат. Экспорттоого 

жана импорттоого өзгөчө укук берилген товарлар 

жана укук берилген Тышкы Экономикалык Ишмер-

диктин катышуучуларынын аныктамасы Комиссия 

тарабынан аныкталат. Өзгөчө укукту киргизүү зарыл-

дыгынын негиздемеси чаранын колдонуу пайдалуу-

лугунун тастыкталышы финансылык-экономикалык 

эсептөөлөрдү жана башка маалыматты камтыш керек. 

Тышкы соода ишмердигинин катышуучуларына 

товарларды экспортоодо жана импортоодо ыйгарым 

укуктуу орган тарабынан берилген өзгөчө лицензия-

лардын негизинде жүзөгө ашырылышына өзгөчө укук 

берилген.  

Сандык чектөөлөр - квоталарды белгилөө жолу 

менен киргизилген товарлардын тышкы соодасын сан 

жагынан чектөө чаралары болуп саналат. Сандык 

чектөөлөр өзгөчө учурларда белгиленет: 

• биримдиктин ички рыногу үчүн өтө зарыл болгон 

азык-түлүк же башка товарлардын жетишсизди-

гинин алдын алуу же азайтуу үчүн экспортко убак-

тылуу сандык чектөөлөрү; 

• эл аралык соодада товарларды классификациялоо, 

сорттоо жана сатуу боюнча стандарттарды же эре-

желерди колдонууга байланыштуу экспортко жана 

импортко сандык чектөөлөрү. 

Комиссия сандык чектөөлөрдү киргизгенде, экс-

порттук жана импорттук квоталар колдонулат. Экс-

порттоодо сандык чектөөлөр мүчө – мамлекеттердин 

аймактарынан чыккан товарларга карата, импорттоо-

до болсо, үчүнчү өлкөлөрдөн чыккан товарларга кара-

та гана колдонулганы маанилүү. Экспорттун сандык 

чектөөлөрү, мүчө-мамлекеттердин сунуштарынын 

негизинде Комиссия тарабынан бекитилген жана Бир-

ликтин ички рыногу үчүн маанилүү болгон товарлар-

дын тизмесине кирген товарларга гана киргизилиши 

мүмкүн. 

Комиссия мүчө-мамлекеттердин ортосунда экс-

порттун жана импорттун квоталарынын көлөмдөрүн 

бөлүштүрөт жана мүчө-мамлекеттердин Тышкы 

Экономикалык Ишмердүүлүгүнүн катышуучулары-

нын арасында экспорттук жана импорттук квоталар-

дын үлүштөрүн бөлүштүрүү ыкмасын аныктайт, 

ошондой эле, зарыл болгон учурда импорттук квота-

нын көлөмүн үчүнчү өлкөлөрдүн ортосунда бөлүш-

түрөт. Эреже катары, үчүнчү өлкөлөрдүн ортосунда 

импорттук квоталарды бөлүштүрүү, Комиссия тара-

бынан үчүнчү өлкөлөрдөн (Бирликтин аймагына 

аталган товарды импорттоодо 5% жана андан ашык 

үлүш) бардык маанилүү жеткирүүчүлөр менен кон-

сультациялардын натыйжалары боюнча жүргүзүлөт.  

Экспорттук жана импорттук квоталарды колдо-

нууга байланыштуу Комиссия экспорттун жана 

импорттун квоталарынын башталган жана аяктаган 

даталарды жана аларга киргизилген өзгөртүүлөр жө-

нүндө маалыматты жарыялайт. 

Уруксат берүү жол-жобосу лицензиялоону кир-

гизүү же товарларды ташып келүү жана ташып чыгуу 

боюнча башка административдик жөнгө салуу чара-

ларын колдонуу жолу менен жүзөгө ашырылат. 

Уруксат берүү жол-жобосун киргизүү, колдонуу жана 

жокко чыгаруу жөнүндө чечим Комиссия тарабынан 

кабыл алынат. Лицензиялоо товарлардын айрым 

түрлөрүн экспорттоодо жана импорттоодо, эгерде бул 

товарларга карата сандык чектөөлөр, өзгөчө укуктар, 

уруксат берүүчү жол-жоболор, тарифтик квоталар, 

импорттук квоталар атайын коргоо чарасы катары 

киргизилген болсо гана колдонулат. 

Товарларды экспорттоого жана импорттоого 

лицензия Тышкы Экономикалык Ишмердиктин каты-

шуучусуна ыйгарым укуктуу орган (лицензияларды 

жана уруксаттарды берүүгө укуктуу мүчө-мамлекет-

тин аткаруу бийлигинин органы) тарабынан берилет. 

Бир мүчө-мамлекеттин ыйгарым укуктуу органы та-

рабынан берилген лицензиялар башка бардык мүчө-

мамлекеттер тарабынан таанылат. 

Ыйгарым укуктуу органдар аркылуу төмөнкүлөр 

берилет: 

бир жолку лицензия – предмети лицензиялык то-

вар болгон тышкы соода бүтүмүнүн негизинде тышкы 

соода ишинин катышуучусуна берилген жана белги-

лүү өлчөмдө ушул товарды экспорттоого жана им-

порттоого укук берүүчү лицензия; 

башкы лицензия – тышкы соода ишинин каты-

шуучусуна лицензияда белгиленген өлчөмдө лицен-

зияланган товардын белгилүү бир түрүн экспорттоого 

жана импорттоого укук берген лицензия; 

өзгөчө лицензия – тышкы соода ишинин каты-

шуучусуна товарлардын белгилүү бир түрүн экспорт-

тоого жана импорттоого өзгөчө укук берген лицензия. 

Башкы жана өзгөчө лицензияларды берүү Комиссия 

тарабынан аныкталган учурларда жүзөгө ашырылат. 

Тарифтик эмес чараларга техникалык жөнгө салуу, 

санитардык, ветеринардык жана фитосанитардык та-

лаптарды, ошондой эле, экспорттук текшерүү жана 

аскердик-техникалык кызматташуу жаатындагы ча-

раларды камтыбагандыгын белгилей кетүү маанилүү. 

ЕАЭБтин аймагында заманбап тарифтик эмес 

жөнгө салуунун дагы бир маанилүү жана ажырагыс 

бөлүгү ЕЭК Коллегиясынын 2015-жылдын 21-апре-

линдеги №30 «Тарифтик эмес жөнгө салуу чаралары 

жөнүндө» Чечими. Ушул Чечим менен Евразия эко-

номикалык комиссиясынын Коллегиясы товарлардын 

эки тизмесин киргизүү менен бекитти. 

№1 Тиркемеде ЕАЭБтин аймагына алып кирүүгө 

тыюу салынган товарлардын тизмеси (мисалы, ташып 

келүүгө жана ташып чыгууга тыюу салынган озонду 

бузуучу заттар жана озонду бузуучу заттарды кам-

тыган азыктар; ташып келүүгө тыюу салынган кооп-

туу калдыктар; ташып келүүгө жана ташып чыгууга 

тыюу салынган, басылып чыккан, аудиовизуалдык 

жана башка маалымат каражаттары; ташып келүүгө 

ж.б.) келтирилген. 

№2 Тиркемеде импорттоого жана экспорттоого 

уруксат берилүүчү товарлар тартиби (мисалы, озонду 

бузуучу заттар; коркунучтуу калдыктар; минералогия 

жана палеонтология боюнча коллекциялоо предмети 

жана коллекциялар; казылып табылган айбандардын 

сөөктөрү; асыл таштар; баалуу металлдар жана баалуу 

металлдары камтыган чийки зат товарлары; ошондой 

эле, башка товарлардын курамында камтылган же 

киргизилген радиоэлектрондук каражаттар жана жа-

рандык пайдалануу үчүн жогорку частоталык кара-

жаттар; шифрлөө (криптографиялык) ж.б. каражат-

тар) келтирилген [7].  

